
O noso centro funciona, e funciona ben 

porque poñemos para isto os ingredientes 

fundamentais e dispoñemos do marco idóneo: 

unha adecuada coordinación pedagóxica do 

profesorado, a implicación das familias, un bo 

clima escolar, a continua formación dos 

docentes así como a súa estabilidade e un 

tamaño axeitado do centro en canto a ratios. 

Todo isto ben aderezado co traballo en equipo 

no que unificamos as nosas experiencias, 

habilidades, coñecementos complementarios; 

comprometéndonos cun mesmo propósito, 

compartindo un enfoque común sobre as 

tarefas que levamos a cabo e que nos fan 

mutuamente responsables dos resultados, fan 

que o noso colexio sexa un centro cunha 

educación de calidade. 

O traballo en equipo permite aos 

profesores/as sentirse parte do centro 

educativo e aumenta a súa iniciativa e os seus 

desexos de colaborar nos proxectos 

prantexados, así como no traballo diario, en 

beneficio de toda a comunidade (alumnado e 

docentes). Non é un fin senón un medio e, 

como tal, contribúe para que a institución se 

beneficie do aporte conxunto dos seus 

mestres e mestras. 

Compartir o sentido da educación, actuar en 

consecuencia e facelo en equipo, axuda a 

crear comunidades e ambientes de traballo 

motivadores e ilusionantes e con elo, ademais 

dunha mellor educación, teremos un 

profesorado máis satisfeito da súa tarefa 

docente; profesorado motivado que se 

entrega en corpo e alma aos seus alumnos e 

alumnas, e que en lugar de queixarse 

permanentemente, reivindican con ditos 

feitos a súa dedicación. 

 

 

 

 

Nunca esquezamos que para traballar con 

ilusión debemos ter en conta que, aínda que 

non podamos escoller o noso traballo, sí 

podemos elexir o modo de facelo. 

A vocación é importante aínda que non 

imprescindible. Se non podemos facer o que 

queremos, sempre poderemos chegar a 

querer o que facemos. 

Grazas, profes, polo voso traballo e 

dedicación! 

                LETRAS GALEGAS 2016 

 

 

 

 

 

O día das LETRAS GALEGAS dedicouse este 

ano  a Manuel María. 

Nado en Outeiro de Rei (Lugo) en 1929 e 

finado en A Coruña en 2004, caracterizouse 

tanto por unha extensa obra poética como 

polo seu profundo compromiso político co 

nacionalismo galego e a recuperación da 

cultura galega na clandestinidade, durante o 

franquismo. 

Os temas dos seus textos abordan dende a voz 

existencialista o amor, ata o compromiso 

social e político. Foi colaborador de Burla 

Negra e a Platataforma Nunca Máis trala 

catástrofe do Prestige. 

Presentámovos o xornal correspondente ao 

curso escolar 2015/2016 desexando que o 

disfrutedes. 

AS NOSAS FESTAS 
Festa do Outono 

O día 6 de outubro celebramos a Festa do Outono, na que festexamos conxuntamente o 

Magosto e o Halloween. Que medo pasamos! Pero ao final, compensámolo medo cunha boa 

chocolatada con castañas máis cun partidazo que traballo lle custou gañar aos profes. 

O Nadal 
O día 15 de decembro visitounos o carteiro real. Así que aproveitamos para darlle as nosas 

cartas cos regalos deste ano. O 17 pasou por aquí Papá Noel. Cada día ten a barba máis longa! 

E xa por fín, o 18 collemos as vacacións celebrando o Festival de Nadal. 

Día da Paz 
O 29 de xaneiro conmemoramos o Día da Paz e a Non Violencia. Ese día fixemos maxia. 

Metemos tódalas palabras feas nun sombreiro e cunha bariña de mago fixémolas desaparecer. 

No seu lugar, apareceron unhas pombas que traían moitas outras palabras cheas de paz, amor 

e armonía. A continuación tiveron lugar os xa clásicos xogos cooperativos por equipos. 

O Entroido 
O 4 de febreiro tivemos unha degustación de postres típicos de entroido doados polas 

familias. O día 5 celebramos o desfile de disfraces. O núcleo temático deste ano foi 

“CONTOS DOS IRMÁNS GRIMM”. Non vos perdades as Comandas de Entroido deste ano! 

Día das Letras Galegas 
O 20 de maio celebramos o Festival das Letras Galegas. No intermedio das actuacións 

entregáronse os premios correspondentes ao Concurso do Concello Primavera das Letras. 

Colaboracións 

Educación Infantil 3-4 anos 

Educación Infantil  5 anos 

Primeiro de Primaria 

   Segundo de Primaria 
 

 

 

 

 

 

 

 

 

 

 

 

 

 

 

 

 

 

A astroloxía é unha pseudociencia que nos da unha idea 

aproximada da personalidade das persoas, baseándose na 

posición do Sol, a Lúa e outros astros no momento do 

nacemento das persoas. Así apareceu o que chamamos 

HORÓSCOPO. Algúns considérano como unha 

superstición.                                                        

Ti que pensas? Coinciden os rasgos to teu signo coa túa 

personalidade? Agora podes comprobalo! 

Terceiro de Primaria 

Cuarto de Primaria 

Quinto de Primaria 
Atopa nesta sopa de letras as túas personaxes favoritas do libro de  

“Escarlatina a cociñeira defunta” 

Sexto de Primaria 
 

En sexto de primaria levamos a cabo un proxecto novo: fartos dos contos onde as mulleres son unhas 

malpocadas princesas covardes que non saben valerse por si mesmas, que teñen que ser rescatadas por 

homes, que non fan máis que meterse en problemas... elaboramos unhas historias onde ELAS 

SON PROTAGONISTAS.  

 Despois dunha axustada votación, escollemos o relato gañador para compartilo con todos vos, e 

deixamos o libro con todos os relatos á vosa disposición na biblioteca do cole. Moitas grazas e 

desexamos que o desfrutedes tanto coma nós. 

Cerdos ninjas 

 Había una vez una mujer llamada María, que estaba casada con un buen 
hombre llamado José. 

 Eran una pareja feliz, que realizaban muchas actividades juntos y disfrutaban 
mucho de la compañía de uno con el otro. 

 Cierta vez, estaban en su jardín haciendo una barbacoa, pasando una tarde 
maravillosa cuando unos cerdos ninjas asaltaron su propiedad atacándolos. Se 
defendieron como pudieron, pero los malvados atacantes consiguieron secuestrar a 
José. 

 María, que había luchado valientemente, salió detrás de ellos y los siguió 
hasta su guarida, una torre a donde se habían llevado a su esposo. 

 Allí observó con cuidado todo, y cayó en la cuenta de que había numerosas 
trampas que ponían en riesgo el rescate…  

- ¡Dios mío! Hay demasiadas trampas – pensó- tendré que esquivarlas, entraré 
igual. 

En lo alto de la torre se escuchaban los gritos de José pidiendo auxilio: 

- ¡ Socorro, socorro!- decía una voz desesperada. 

María se adentró, cruzó a nado un canal lleno de cocodrilos, atravesó pasillos 
llenos de lanzas con fuego, esquivó dardos y cuchillas envenenadas…  

- Estoy agotada, casi al límite de mis fuerzas, pero por salvar a mi esposo 
lucharé hasta el final- se dijo a sí misma. 

Tras un tiempo avanzando llegó hasta lo alto de la base secreta. Allí estaban los 
ninjas. Luchó con ellos y los derrotó con gran esfuerzo, consiguiendo liberar  a su 
marido. 

- Gracias por rescatarme, María.- dijo aliviado José- Sabía que vendrías a 
buscarme. 

Volvieron a su casa y al día siguiente ya disfrutaban otra vez de una estupenda 
barbacoa. 

… Y fueron felices y comieron perdices… 

ENTREVISTA 

Álex Bergantiños é mediocentro do Déportivo. Nado na Coruña, é un dos capitáns do 

equipo. Formouse nas categorías inferiores e pasou por outros equipos como cedido. 

 

Raúl-  En que equipo, ademais do dépor, estiveches máis cómodo: 

Xerez, Granada ou Nástic? 

Gardo mellor recordo da miña época no Xerez. Alí pasei 

dous anos e vivín as dúas caras do deporte ( un ascenso e un 

descenso ) Penso que me serviu para aprender moito. Ademais foi 

a primeira cidade á que fun a vivir fóra da Coruña e a xente e os 

amigos que fixen alí sempre me trataron moi ben. 
 

 

Álex B. - Cal foi o teu mellor momento como futbolista? 

Cando conseguín debutar co primeiro equipo do Deportivo. 

Sempre foi a miña ilusión e custoume moito esforzo conseguilo. De feito,debutei con 26 anos en Riazor nun 

partido contra o Recreativo de Huelva. 
 

Selene- Como foi xogar eses minutos de porteiro contra o Levante? 

Sentinme raro porque íamos perdendo e quería axudar a empatar. Nese momento entendín mellor como 

de nerviosos se senten os porteiros por estar un pouco sós na súa portería. Ademais notouse que non era a miña 

posición habitual porque encaixei un gol,jajajaja. 
 
Fátima- Que sentes cando ves a famosa foto túa celebrando o gol de Lopo en Bilbao no estadio ou nas marquesiñas da 

cidade? 

 Moito orgullo e grandes recordos. É unha gran satisfacción que escollesen unha imaxe miña para a 

campaña de abonos; ademais faime recordar un momento moi bonito e de moita emoción que vivimos en Bilbao 

nese instante 
 

Juan Domínguez é centrocampista do Dépor. Debutou no primeiro equipo con 18 anos, 

despois de pasar polas categorías inferiores do clube. É un dos veteranos do equipo. 
 

Álex I.- Cal é o xogador co que xogaches que máis te chamou atención no teu equipo? 

Juan Carlos Valerón. Sempre foi o meu ídolo dende pequeno, e cando o 

coñecín e convivín con el aínda me fascinou máis, por ver o seu talento de preto 

en cada un dos adestramentos e ver o boísima persoa que é.  
 
Iván- Dos xogadores de todo o mundo na actualidade, cal é o que máis che gusta? 

 O que máis me gusta é Messi, aínda que os dous mellores do mundo, 

dende o meu punto de vista, son Messi e Cristiano Ronaldo.  
 
Leticia-  Que se sinte ao visitar estadios de 1ª división? Cal é o máis impoñente? 

Sinto unha grande emoción, xa que son estadios onde sempre soñei 

xogar. O máis impoñente para min é o Bernabéu porque ademais de ser grande, 

as gradas son moi verticais e é un estadio moi moderno. 

Inés-  É certo que xogaches ao fútbol sala con Thiago Alcántara? Era xa tan bo xogador? 

Si, xoguei con el o campionato de España coa Selección Galega cando era “benxamín”. Conseguimos ser 

campións, e daquela, Thiago Alcántara xa era o que máis destacaba, a pesar de ser “benxamín” de primeiro ano. 
 

Lucas é o máximo goleador do Dépor este ano, facendo unha temporada incrible. Leva 

varios anos en distintos equipos por España e Europa, pero agora está no clube do que é 

seguidor desde neno. Ademais, ten o récord de xornadas marcando seguidas con Bebeto. 

 

Sergio- Como sería para ti vivir como xogador un momento como foi a “Liga do Dépor”? 

 Sería un soño feito realidade. Encantaríame desfrutar cos seareiros un logro así.  Continuaremos 

traballando para seguir aprendendo e competindo. Pero a verdade, é moi complicado. 

 
 

Manuel- Hai moito tempo que ningún coruñés vai á selección 

española... Veste con opcións? 

 Eu penso en facelo ben no Dépor, axudar ao equipo 

e o que teña que ser, que sexa. Desta vez non puido ser, 

pero seguirei traballando con esforzo. Sería un soño. 

 
Selene- Todos saben que te levas moi ben con L.Alberto. Que 

hobbies tedes en común? 

 Moitos, pero varias veces nos xuntamos para ver 

fútbol ou xogar á play. 

 
Álex I.- Quen é o teu xogador referencia de todos os tempos, o 

teu ídolo? 

 A verdade é que non podería elixir só un. Xoguei contra grandes futbolistas, e non podería decidir, pero 

Valerón marcoume moito. 

 

Róber é un dos xogadores do Fabril que está a participar este ano no primeiro equipo. 

Debutou na copa como titular nos catro partidos e tamén no estadio Vicente Calderón 

contra o Atlético de Madrid. Leva moitos anos no clube e pasou por diferentes categorías. 

 

 
Alba- Hai algún partido no que o pasaches mal, cubrindo a un dianteiro o algo así? 

Moitas veces sófrese nos partidos, porque son moi intensos, pero se gañas esquéceste de todo iso. Se perdes 

marchas coa cabeza ben alta por telo dado todo no campo. 

 
Álex B.- Cres que te podes asentar no primeiro equipo pronto? 

É moi complicado, pero traballando pódese conseguir calquera cousa, 

e vou tentar estar aí o antes posible. 
 

Manuel- Ves a algún outro compañeiro con opcións subir ao primeiro 

equipo? 

Si, David Gómez que xa leva varias pretemporadas co primeiro equipo 

e esta temporada xa está a adestrar sempre e tamén Óscar García, 

que ten moita proxección e xa debutou na Copa este ano. 

 
Raúl- A pesar da derrota, gustouche debutar en liga no Vicente Calderón 

contra o Atlético? 

Si, para min foi unha experiencia moi bonita nun súper estadio e debutando na primeira división. 

Moitas grazas aos xogadores e...  FORZA DÉPOR!!!!!!! 



 

 

47 

Actividades Culturais 
Obra teatral “O Xigante 

Cabezudo” 
O 20 de outubro viñeron facernos unha visita á escola uns gaiteiros moi simpáticos: “Os 

Viqueiras”. Amosáronos os instrumentos tradicionais galegos e tocaron unhas xotas e 

muiñeiras. O peor foi cando apareceu un cabezudo un tanto feo. Que medo! 

Visita ao Mupega e a Catedral 
O 29 de outubro fomos de excursión a Santiago de Compostela. Visitamos a Catedral, que por 

certo é impresionante, e logo fomos ao Museo Pedagóxico de Galicia. Como cambiaron as 

escolas! Menos mal! 
 
 
 
 
 
 

Concerto didáctico “O Quixote” 
O 6 de abril na Coruña, tivemos o pracer de ver o ballet de “O Quixote”. Que ben bailaban! 

Que traxes máis bonitos! E a sinfónica, coma sempre, espectacular! 

Obra teatral “A Danza da Choiva 
O 7 de abril asistimos en Cerceda á obra teatral “A 

danza da choiva”. Para moitos sería unha alegría que 

chovese menos, pero falando en serio, a auga é a vida 

e o que pasaría se deixara de chover… mellor non 

sabelo! 
 
 

 
 
 

Fonteboa 
O día 14 de abril, os nenos e nenas do colexio tivemos a grandísima sorte de coller a máquina 

do tempo dos xoguetes e viaxar ao pasado para ver os trebellos cos que se divertían os nosos 

avós. Todo foi grazas ao Centro de Promoción Rural Fonteboa de Coristanco que nos viñeron 

amosar estas maravillosas reliquias. 

Encontro con Ledicia Costas 
E por fin chegou o día! Logo de ler o apaixoante libro “Escarlatina, a cociñeira defunta”, o día 

12 de maio tivemos o grandísimo pracer de coñecer a súa autora; Ledicia Costas. Por certo, se 

aínda non o lestes, recoméndovolo! 

 
 
 
 Mirade o agasallo que 

lle fixemos a Ledicia. 

A que mola? 

Visita á exposición Manuel 
María 

O día 24 de febrero, os alumnos de 5º e 6º asistimos a exposición de Manuel María. Lemos 

fragmentos da obra de Rosalia e logo visitamos o Museo da Minería. 

Concerto de mestres 
O día 5 de abril pasou o nunca visto. Silvia, Luke, Alberto máis Juan, o mestre de Infantil, 

deron un concertazo de rock para os nenos da escola. Hai que velo para creelo! Fixeron 

abanear as paredes do colexio. 

Actividades de Biblioteca 

 

   
DECORACIÓN DE PORTAS 

 

Ola a todos: 
Aquí estamos un ano máis rematando o curso. A verdade é que foi un 
curso moi intenso, no que os nosos rapaces e mestres traballaron arreo. 
Como ben sabedes, desta vez estivemos coñecendo a obra dos Irmáns 
Grimm. Fixemos moitas actividades. Deixámosvos aquí un resumo de 
todas as que fixemos. 
Tamén teño que dicir que estou moi contento co bo uso que todos fixeron 
da Biblioteca e da cantidade de libros que lestes. Espérovos o curso que 
ben con novas historias e aventuras. Feliz Verán! 

DÍA DA BIBLIOTECA ESCOLAR 

Proxectamos dous contos dos 

Irmáns Grimm 

 
 
 
 
 

 

 

 

 

 

 

 

 

 

 

 

 
 

Xogamos cos contos dos Irmáns 

Grimm ordenando imaxes dos 

mesmos. 

Elaboramos unha Guía do Usuario 

da Biblioteca, para que fagamos un 

uso correcto dela e así poder 

disfrutala todos. 

 

Puxemos as Normas da 

Biblioteca adornando a porta, e 

a Margarita da CDU coa 

clasificación dos libros 

DIA DO LIBRO 

Elaboramos unha árbore con 

debuxos da interpretación que 

cada aula fixo de portadas de 

contos dos Irmáns Grimm. 

Fixemos lectura dun fragmento 

do Quixote.  

Recibimos un libro como agasallo 

do Concello.  

Tivemos a última sesión de 

lecturas apadriñadas, como xa 

tiñamos feito      máis veces ao 

longo do curso. 

Elaboramos o LIBRO VIAXEIRO. Esta vez cada aula fixo unha 

interpretación dun conto dos Irmáns Grimm: cambiándolle o 

final, mantendo os personaxes pero cambiando a historia, 

cancións sobre os contos, mestura de títulos, mestura de 

personaxes… Nestas imaxes tedes a portada do libro e a de cada 

un dos contos. 

Lembrade que no blog da Biblioteca podedes ver os distintos 

contos relatados polos alumnos e outras actividades aportación 

dalgún curso. 

http://bibliotecacelsoemilioferreiroasilva.blogspot.com.es/ 

Viaxe a Madrid 
Do 6 ao 9 de Xuño, os nenos de 5º e 6º fomos de excursión a Madrid. Mira que vimos cousas! 

Pasamos polo Museo de cera, o Santiago Bernabeu, a Warner Bros…  

Prepárate para saír ao campo Raúl, porque este Cristiano 

Ronaldo é máis inútil que a primeira rebanada do pan Bimbo. 

E non todo vai ser pasear. De vez en cando haberá que cargalas pilas, non? 

Os nosos mestres. Quén é quen? 

 

 

 

 

 

 

 

1 2 3 

4 

5 

6 7 

8 

Actividades Deportivas 
Campo A Través Xogade-Xunta Galicia. 

Este ano regresamos ao Pino para 

participar na carreira de Campo a 

Través. Todos o fixeron moi ben, e ata 

conseguimos unha medalla da man de 

Iván Pereira. 

Xoves Olímpicos 

 Unha vez máis repetimos a experiencia dos Xoves Olímpicos (enmarcados dentro do Plan 

Proxecta), xa que ademáis de divertidos, consideramos que é unha actividade da que podemos 

sacar moitísimos beneficios. Nas imaxes que veredes a continuación, dun traballo feito pola 

profe Teresa, podedes comprobar por vós mesmos o positiva que é a súa realización. 

Lembrade que tedes máis fotos e videos no  blog que crearon os alumnos de 6º curso. 

(http://juevesolimpicos.blogspot.com.es/) 

 

 

 

 

 

 

 

 

 

 

 

 

 

 

 

 

 

 

 

 

 

 

http://juevesolimpicos.blogspot.com.es/

Liga de Xadrez 
Como nos gusta repetir aquelo que funciona e agrada aos rapaces, este curso tamén tivemos 

liga de Xadrez no 1º e 2º Trimestres. Os mestres Francisco e Pepe volveron ser os expertos 

que nesta actividade dirixiron aos nosos grandes axedrecistas. 

Solucións do “Quén é quen?” 
 

 

 

 

 

 
 
 
 
 
 

1. Francisco 

2. Agustín 

3. Lucía 

4. Teresa 

5. Silvia 

6. Patricia 

7. Ana 

8. Alberto (titor de 6º) 

9. Rafa 

10. Ángela 

11. Nieves 

12. Nati 

13. Luke 

14. Alberto (conserxe) 

15. Pepe 

16. Monse 

Ata o vindeiro ano 

